
1  

Poučenie  

na vyplnenie daňového priznania a dodatočného daňového priznania k spotrebnej dani 

z tabakových výrobkov podľa zákona č. 106/2004 Z. z. o spotrebnej dani 

z tabakových výrobkov v znení neskorších predpisov 

 

Поучіня 

к выповнїню данёвого признаня і додаточного данёвого признаня к спотребній дани 

з продуктів з догану подля закона ч. 106/2004 З. з. о спотребній дани з продуктів 

з догану у формулаціях пізнїшых приписів  

 

Общі інформації 

 

Данёве признаня, оправне данёве признаня або додаточне данёве признаня (дале лем 

„данёве признаня“) к спотребній дани з продуктів з догану выповнює і подає особа, 

котров є платитель дани або особа, котра жадать о вернутя спотребной дани з продуктів з 

догану (дале лем „дань“) в термінах корешпондуючіх з дікціёв закона ч. 106/2004 З. з. о 

спотребній дани з продуктів з догану у формулаціях пізнїшых приписів (дале лем 

„закон“). 

 

Платитель дани або особа, котра жадать о вернутя дани (дале лем „данёвый субєкт“) 

уведе до одповідных секцій данёвого признаня лем тоты інформації, про котры суть 

окремы колонкы выдїлены, іншы інформації не записує. Колонкы і шорикы без чіселных 

даных охабить порожнї, т. зн. без тіре, без нулы і подобно.  

Кількость продуктів з догану ся записує в 1 000 кусах (ціґаретлї) або в кілоґрамах 

(ціґары, ціґаркы, доган і доганова суровина). 

Покля данёвый субєкт не выповнює четверту сторінку данёвого признаня, выслїдна 

дань на третїй сторінцї є зрахованём выслїдной дани з другой сторінкы і зрахованём сум 

записаных в шорику 12 першой секції і в шорику 11 другой секції вшыткых выповненых 

третїх сторінок (сторінка 3).  Покля данёвый субєкт не выповнює другу і третю сторінку 

данёвого признаня, выслїдну дань уведе на четвертій сторінцї данёвого признаня. Покля 

данёвый субєкт выповнює другу, третю і четверту сторінку данёвого признаня, выслїдну 

дань уведе на третїй сторінцї данёвого признаня як зрахованя выслїдной дани з другой 

сторінкы данёвого признаня, зрахованя сум записаных в шорику 12 першой секції і в 

шорику 11 другой секції вшыткых выповненых третїх сторінок (сторінка 3) і шорика 8 на 

четвертій сторінцї данёвого признаня. Выслїдну дань данёвый субєкт уведе зо знаком (+). 

Вернутя дани данёвый субєкт уведе зо знаком (-). 

К першій сторінцї данёвого признаня 

 

1. В колонцї „Цолный уряд“ данёвый субєкт уведе чісло цолного уряду, до 

компетенцїї котрого подля своёй адресы належить і котрому подає данёве 

признаня: 

5100 Цолный уряд Баньска Быстріця 

5200 Цолный уряд Братїслава 

5600 Цолный уряд Кошіцї 

5300 Цолный уряд Михаловцї 

6100 Цолный уряд Нїтра 

6200 Цолный уряд Пряшів 

6600 Цолный уряд Тренчін 

5800 Цолный уряд Тырнава 

6000 Цолный уряд Жіліна 

2. В колонцї „Данёве признаня, оправне данёве признаня або додаточне данёве 

признаня“ на належнім місцю означіть данёвый субєкт сімболом „х“ тіп данёвого 

признаня, котрый подає. Данёвый субєкт означіть лем єдну з уведженых 

можностей, бо вшыткы інформації уведжены в данёвім признаню будуть повязаны 

з означеным тіпом данёвого признаня і конкретным зданёваным періодом. 

 

Оправне данёве признаня може данёвый субєкт подати перед скончінём терміну на 

поданя данёвого признаня. На вырубаня дани є вырїшалне послїднє подане оправне 

данёве признаня, причім подане данёве признаня і попереднє оправне данёве 

признаня ся не бере до увагы. При подаваню додаточного данёвого признаня 

поступує данёвый субєкт подля § 16 закона ч. 563/2009 З. з. о справі дани (данёвый 

порядок) і о змінї і доповнїню дакотрых законів у формулаціях пізнїшых приписів а 

в додаточнім данёвім признаню уведе лем роздїлы в порівнаню з первістно 

поданым данёвым признанём. 

 

Датум выявлїня факту на поданя додаточного данёвого признаня уведе данёвый 

субєкт тогды, кедь го знає. Кедь тот датум не знає, уведе на выдїлене місце сімбол 

„х“. 

 

3. В колонцї „Зданёваный період“ данёвый субєкт уведе місяць і рік, за котрый 

одповідне данёве признаня подає. Даны записує за окремы місяцї, наприклад у 

формі 01 або 12, і за рокы у формі 08 або 99. Платитель дани уведженый в § 13 абз. 

3 закона (т. є. неуведженый в § 13 абз. 2 закона) в тій колонцї уведе перед місяць і 

рік і день взнику данёвой повинности, наприклад у формі 01 аж 31. 

 

4. В колонцї „Кількость 3. сторінок“ уведе кількость вшыткых выповненых третїх 

сторінок данёвого признаня, наприклад 01, 02 ... 

 

5. В колонцї в частях „Реґістрачне чісло про дань“ і „Евіденчне чісло про дань 

(ЕЧСПДПД)/ІЧО/родне чісло (РЧ)“ ся уведе реґістрачне чісло про спотребну дань з 

продуктів з догану і евіденчне чісло про спотребну дань з продуктів з догану, покля 

было данёвому субєкту придїлене цолным урядом при реґістрації. Юрідічна особа, 

котрій цолный уряд не придїлив реґістрачне чісло про спотребну дань з продуктів з 

догану або евіденчне чісло про спотребну дань з продуктів з догану, в части 

„Евіденчне чісло про дань (ЕЧСПДПД)/ІЧО/родне чісло (РЧ)“ уведе ідентіфікачне 

чісло орґанізації (ІЧО). Фізічна особа, котрій цолный уряд не придїлив реґістрачне 

чісло про спотребну дань з продуктів з догану або евіденчне чісло про спотребну 

дань з продуктів з догану, в части „Евіденчне чісло про дань (ЕЧСПДПД)/ІЧО/родне 

чісло (РЧ)“ уведе родне чісло. 

В части „Платитель дани/жадатель о вернутя дани“ данёвый субєкт уведе обходну 

назву, покля іде о юрідічну особу, або мено і призвіско, покля іде о фізічну особу. 

В части „Адреса центра фірмы (ЮО)/стабілного бываня (ФО) уведе адресу центра 

юрідічной особы або адресу стабілного бываня фізічной особы, котра подає данёве 

признаня. 

 

6. В колонцї „Чісло банкового конта і код банкы жадателя о вернутя дани (у формі 

IBAN)“ при жадости о вернутя дани уведе чісло конта жадателя о вернутя дани і код 

банкы, а то у формі IBAN, в котрій є веджене тото конто. 

7. В колонцї, котра ся тыкать выголошіня, уведе данёвый субєкт мено і призвіско, кедь 

є то фізічна особа. Кедь є данёвым субєктом юрідічна особа, уведе в тій колонцї 

мено і призвіско особа, котра має право вырїшовати за данёвый субєкт. В колонцї 

тыж уведе чісло телефону, чісло факсу або і-мейлову адресу, посередництвом 

котрых ся цолный уряд в припадї потребы може сконтактовати з данёвым субєктом 

або з особов, котра має право вырїшовати за данёвый субєкт. В послїднїй части той 

колонкы уведе датум выповнїня данёвого признаня у формі дд/мм/рр і підпис 

особы, котра має право вырїшовати, котра тым выголошує, же вшыткы уведжены 

інформації суть правдивы і комплетны і же собі усвідомлює наслїдкы, якы може 

мати уведжіня неправдивых інформацій. 

8. В колонцї „Мено і призвіско особы, котра выповнила данёве признаня, оправне 

данёве признаня або додаточне данёве признаня“, уведе данёвый субєкт мено і 

призвіско особы, котра выповнила данёве признаня. В колонцї тыж уведе чісло 

телефону, чісло факсу або і-мейлову адресу, на основі котрых може цолный уряд в 

припадї потребы сконтактовати ся з особов, котра выповнила данёве признаня. 

Кедь є особа, котра выповнила данёве признаня данёвым субєктом, респ. є нёв 

особа, котра має право вырїшовати за данёвый субєкт, контактны інформації уже не 

выповнює, покы їх увела в колонцї про выголошіня. 

9. Послїдню колонку першой сторінкы выповнює цолный уряд. В части „Датум 

приятя“, „Підпис повіреной особы“, „Печатка цолного уряду“ цолный уряд уведе 

датум, коли было данёве признаня прияте цолным урядом, підпис робітника 

цолного уряду і печатку цолного уряду. 

В части „Урядны записы цолного уряду“ цолный уряд уведе розлічны записы, як 

наприклад евіденчне чісло, під котрым є данёве признаня на цолнім урядї 

заевідоване або інформації о датумі зреалізованой контролї, порівнаню вышкы 

ґаранції на дань з вышков дани становленой на выданы продукты з догану і 

подобно. 

 

К другій сторінцї данёвого признаня 

 

Сторінка 2 выповнює ся про предметы дани ціґары, ціґаркы і доган. 

Сторінка 2 формуларя є роздїлена до штирёх секцій, причім у тых секціях уводять 

ся інформації подля шаблоны, а то за тот тіп продуктів з догану, котрый є 

вызначеный хрестиком в рамках шорика 1. 

10. В колонцї „ЕЧСПДПД/ІЧО/РЧ“ данёвый субєкт уведе евіденчне чісло про 

спотребну дань з продуктів з догану або ідентіфікачне чісло орґанізації або родне 

чісло, котре є ідентічне з евіденчным чіслом про спотребну дань з продуктів з 

догану або ідентіфікачным чіслом орґанізації або родным чіслом уведженым на 

першій сторінцї. 

11. В шорику 1 на належнім місцю сімболом „х“ данёвый субєкт означіть предмет дани, 

за котрый ся выповнюють інформації в належній секції. 

12. В шорику 2 данёвый субєкт уведе данёву таріфу в еврах/кґ, котра є становлена про 

предмет дани означеный в шорику 1 подля становленой дікції закона уведженого в 

шорику 1. 

13. В шорику 3 данёвый субєкт уведе цїлковый обєм выданых продуктів з догану 
враховано властной спотребы в кґ. 

14. В шорику 4 данёвый субєкт уведе обєм продуктів з догану в кґ з обєму продуктів з 

догану уведженых в шорику 3, котры суть выданы в часї перерушіня дани. 

15. В шориках 5 аж 7 данёвый субєкт уведе обєм продуктів з догану в кґ з обєму 

продуктів з догану уведженых в шорику 3, котрый є ослободженый од дани подля 

становленой дікції закона. 

16. В шорику 8 данёвый субєкт уведе обєм продуктів з догану в кґ, з котрого взникла 

данёва повинность, при данёвім складї уведе роздїл шорика 3 і зрахованя шориків 4, 

5, 6 і 7. 

17. В шорику 9 данёвый субєкт уведе обєм продуктів з догану в кґ, з котрого ся 

пожадує вернутя дани. 

18. В шорику 10 данёвый субєкт уведе зо знаком плус (+) обєм продуктів з догану в кґ, 

з котрого заплатить дань, або зо знаком мінус (-) уведе обєм продуктів з догану, з 

котрого пожадує вернутя дани, т. є. роздїл шориків 8 і 9. 

19. В шорику 11 данёвый субєкт уведе дань або вернутя дани в еврах, котры односять 

ся на обєм продуктів з догану уведженый в шорику 10. Дань ся заокруглить на 

евроценты до 0,005 евр долов і од 0,005 враховано горї. 

Дань в еврах данёвый субєкт вырахує помножінём шориків 2 і 10 і дань уведе із 

знаком плус (+). Вернутя дани в еврах данёвый субєкт вырахує помножінём 

шориків 2 і 10 і дань уведе зо знаком мінус (-). 

 

20. В колонцї „Выслїдна дань (+) або вернутя дани (-) в еврах“ данёвый субєкт уведе 

суму, котра є зрахованём окремых секцій шорика 11 на другій сторінцї. Выслїдну 

дань данёвый субєкт уведе зо знаком плус. Вернутя дани данёвый субєкт уведе зо 

знаком мінус. 

 

В послїднїм шорику выслїдну дань або вернутя дани данёвый субєкт уведе словом, 

наприклад кедь є данёва повинность 35 евр і 11 евроцентів, выпише „тридцятьпять 

евр і єденадцять евроцентів“. В припадї пожадованя вернутя дани або кедь данёва 

повинность є уведжена зо знаком мінус, данёвый субєкт уведе передтым слово 

„мінус“. 

 

К третїй сторінцї данёвого признаня 

Сторінка 3 выповнює ся про предмет дани ціґаретлї і є роздїлена до двох секцій. 

Першу секцію сторінкы 3 формуларя выповнює данёвый сбуєкт подля шаблоны за 

єден тіп ціґаретель подля кількости кусів ціґаретель в спотребительскім балїню 

і тому спотребительскому балїню приналежной цїны спотребительского балїня 

ціґаретель. В припадї веце тіпів спотребительскых балїнь ціґаретель данёвый 

субєкт выповнить далшы третї сторінкы (сторінка 3). 

Кількость спотребительскых балїнь ціґаретель у першій секції сторінкы 3 в 

шориках 4 аж 11 в стовпчіку а2 уводить данёвый субєкт в кусах. 

На вырахованя дани подля § 11 абз. 2 бук. a) закона, основов дани при ціґаретлях, 

котры не суть означены контрольнов знамков і котры ся не додають під єднаков 

обходнов назвов на данёву теріторію, є кількость кусів ціґаретель в такім 

спотребительскім балїню і важена середня цїна ціґаретель перерахованя на 

кількость ціґаретель в такім спотребительскім балїню ціґаретель. Інформація о 

важеній середнїй цїнї ціґаретель за даный календарьный рік є публікована на 

офіціалнім вебсайтї Фінанчного діректоріяту Словацькой републікы.   

Другу секцію сторінкы 3 схоснує данёвый субєкт тогды, кедь зо закона выходить 

повинность апліковати на ціґаретлї максімалну данёву таріфу подля § 6 абз. 3 

закона. Данёва таріфа на ціґаретлї подля § 6 абз. 3 закона аплікує ся тогды, кедь 

вышка комбінованой данёвой таріфы вырахована подля данёвой таріфы 

становленой в § 6 абз. 2 закона способом подля § 5 абз. 7 закона не досягне 

мінімалну данёву таріфу становлену в § 6 абз. 3 закона. 

21. В колонцї „Сторінка данёвый субєкт выповнить порядкове чісло третёй 

сторінкы. 

22. В колонцї „ЕЧСПДПД/ІЧО/РЧ“ данёвый субєкт уведе евіденчне чісло про 

спотребну дань з продуктів з догану або ідентіфікачне чісло орґанізації або родне 

чісло, котре є ідентічне з евіденчным чіслом про спотребну дань з продуктів з 

догану або ідентіфікачным чіслом орґанізації або родным чіслом уведженым на 

першій сторінцї.  

Перша секція сторінкы 3 данёвого признаня 

23. В шорику 2 у стовпчіку а1 данёвый субєкт уведе платну данёву таріфу в еврах/1 000 

кусів ціґаретель (шпеціфічна часть комбінованой данёвой таріфы) і у стовпчіку а2 

уведе єднако платну данёву таріфу в % з цїны ціґаретель (процентуална часть 

комбінованой данёвой таріфы). 

24. В шорику 3 у стовпчіку а1 данёвый субєкт уведе кількость кусів ціґаретель у 

спотребительскім балїню а в стовпчіку а2 тому спотребительскому балїню 

приналежну цїну спотребительского балїня ціґаретель. 

25. В шорику 4 в стовпчіку а1 данёвый субєкт уведе цїлкову кількость выданых 

ціґаретель у 1 000 кусах враховано властной спотребы. В шорику 4 у стовпчіку а2 

уведе кількость кусів выданых спотребительскых балїнь ціґаретель враховано 

властной спотребы. Інформацію в шорику 4 у стовпчіку а1 вырахує помножінём 

шорика 3 стовпчіка а1 і шорика 4 стовпчіка а2.  

26. В шорику 5 у стовпчіку а1 данёвый субєкт уведе кількость выданых ціґаретель з 

кількости ціґаретель уведженого в шорику 4 у стовпчіку а1 почас перерушіня дани в 

1 000 кусах. В шорику 5 у стовпчіку а2 данёвый субєкт уведе кількость кусів выданх 

спотребительскых балїнь ціґаретель з кількости спотребительскых балїнь ціґаретель 

уведженой в шорику 4 у стовпчіку а2 в часї перерушіня дани. Інформацію в шорику 

5 у стовпчіку а1 данёвый субєкт вырахує помножінём шорика 3 стовпчіка а1 і 

шорика 5 стовпчіка а2. 

27. В шорику 6 у стовпчіку а1 данёвый субєкт уведе кількость ціґаретель у 1 000 кусах з 

кількости ціґаретель уведженой в шорику 4 стовпчіка а1, котра є ослободжена од 

дани подля § 7 бук. a) аж e) закона. В шорику 6 у стовпчіку а2 данёвый субєкт уведе 

кількость кусів спотребительскых балїнь ціґаретель з кількости спотребительскых 

балїнь ціґаретель уведженой в шорику 4 у стовпчіку а2, котра є ослободжена од 

дани подля § 7 букв a) аж e). Інформація в шорику 6 у стовпчіку а1 данёвый субєкт 

вырахує помножінём шорика 3 стовпчіка а1 і шорика 6 стовпчіка а2. 

28. В шорику 7 у стовпчіку а1 данёвый субєкт уведе кількость ціґаретель в 1 000 кусах з 

кількости ціґаретель уведженой в шорику 4 стовпчіка а1, котра є ослободжена од 

дани подля § 33 закона. В шорику 7 у стовпчіку а2 данёвый субєкт уведе кількость 

кусів спотребительскых балїнь ціґаретель з кількости спотребительскых балїнь 

ціґаретель уведженой в шорику 4 у стовпчіку а2, котра є ослободжена од дани подля 

§ 33. Выслїдок у шорику 7 у стовпчіку а1 данёвый субєкт вырахує помножінём 

шорика 3 стовпчіка а1 і шорика 7 стовпчіка а2. 

29. В шорику 8 у стовпчіку а1 данёвый субєкт уведе кількость ціґаретель в 1 000 кусах з 

кількости ціґаретель уведженой в шорику 4 стовпчіку а1, котра є ослободжена од 

дани подля § 33a закона. В шорику 8 у у стовпчіку а2 данёвый субєкт уведе 

кількость кусів спотребительскых балїнь ціґаретель з кількости спотребительскых 

балїнь ціґаретель уведженой в шорику 4 у стовпчіку а2, котра є ослободжена од 

дани подля § 33. Выслїдок в шорику 8 у стовпчіку а1 данёвый субєкт вырахує 

помножінём шорика 3 стовпчіка а1 і шорика 8 стовпчіка а2. 

30. В шорику 9 у стовпчіку а1 данёвый субєкт уведе кількость ціґаретель в 1 000 кусах, 

з котрой взникла данёва повинность, причім при данёвім складї ся уведе роздїл 

шорика 4 і зрахованя шориків 5, 6, 7 і 8. В шорику 9 у стовпчіку а2 данёвый субєкт 

уведе кількость кусів спотребительскых балїнь ціґаретель, з котрой взникла данёва 

повинность. Выслїдок в шорику 9 у стовпчіку а1 данёвый субєкт вырахує 

помножінём шорика 3 стовчіка а1 і шорика 9 стовпчіка а2.  

31. В шорику 10 у стовпчіку а1 данёвый субєкт уведе кількость ціґаретель в 1 000 

кусах, з котрой жадать вернутя дани. В шорику 10 у стовпчіку а2 данёвый субєкт 

уведе кількость кусів спотребительскых балїнь ціґаретель, з котрой жадать вернути 

дань. Выслїдок у шорику 10 у стовпчіку а1 данёвый субєкт вырахує помножінём 

шорика 3 стовпчіка а1 і шорика 10 стовпчіка а2. 

32. В шорику 11 данёвый субєкт уведе із знаком плус (+) кількость продуктів з догану в 

1 000 кусах, з котрой заплатить дань. Тоту кількость данёвый субєкт вырахує як 

роздїл меджі кількостёв ціґаретель у шорику 9 і 10. В шорику 11 у стовпчіку а2 

данёвый субєкт уведе кількость кусів спотребительскых балїнь ціґаретель, з котрой 

взникла данёва повинность. Тоту кількость данёвый субєкт вырахує як роздїл меджі 

кількостёв ціґаретель у шорику 9 і 10. Зо знаком мінус (-) данёвый субєкт уведе 

кількость продуктів з догану в 1 000 кусах, з котрой жадать вернутя дани, т. є. 

роздїл шориків 9 і 10. 

33. В шорику 12 данёвый субєкт уведе дань, яка выходить на кількость продуктів з 

догану уведжену в шорику 11. Дань вырахує зрахованём шпеціфічной части дани і 

процентуалной части дани подля взорця: 
 

шорик 11 стовпчік a1 x шорик 2 стовпчік a1        +       шорик 11 стовпчік a2 x шорик 3 стовпчік a2 x шорик 2 стовпчік a2 

100 

 

x – значіть знак помножіня 

+/- значіть знак зрахованя 

Вырахована дань уведе ся зо знаком плус. 

Вернутя дани вырахує ся подобно як дань і уведе ся зо знаком мінус. 

Кедь зрахована кількость продуктів з догану в шориках 5, 6, 7, 8 і 10 є высша як 

кількость продуктів з догану в шорику 4, уведе ся дань зо знаком мінус. 

34. В припадї взнику данёвой повинности подля § 10 абз. 3 закона, уведе ся тота на 

сторінцї 3 данёвого признаня до стовпчіка а2. Данёвый субєкт выповнить шорикы 2, 

3, 4, 11 і 12 в першій секції 3. сторінкы подля высше уведженого поступу в другых 

скобках. До шорика 3 данёвый субєкт уведе роздїл меджі цїнов, за котру ся 

спотребительске балїня продало, і цїнов уведженов на контрольній знамцї. 

 

Друга секція сторінкы 3 данёвого признаня 

35. В шорику 2 данёвый субєкт уведе платну мінімалну данёву таріфу в еврах/1 000 

кусів. 

36. В шорику 3 данёвый субєкт уведе цїлкову кількость выданых продуктів з догану 

враховано властной спотребы в 1 000 кусах. 

37. В шорику 4 данёвый субєкт уведе кількость продуктів з догану в 1 000 кусах з 

кількости продуктів з догану уведженых в шорику 3, котры суть выданы почас 

перерушіня дани. 

38. В шориках 5 аж 7 данёвый субєкт уведе кількость продуктів з догану в 1 000 кусах з 

кількости продуктів з догану уведженых в шорику 3, котра є ослободжена од дани 

подля належной дікції закона. 

 

39. В шорику 8 данёвый субєкт уведе кількость продуктів з догану в 1 000 кусах, з 

котрой взникла данёва повинность, при данёвім складї ся уведе роздїл шорика 3 і 

зрахованя шориків 4, 5, 6 a 7. 

40. В шорику 9 данёвый субєкт уведе кількость продуктів з догану в 1 000 кусах, з 

котрой жадать вернутя дани. 

41. В шорику 10 данёвый субєкт уведе зо знаком плус (+) кількость продуктів з догану 

в 1 000 кусах, з котрой заплатить дань, або зо знаком мінус (-) уведе кількость 

продуктів з догану, з котрой жадать вернутя дани, т. є. роздїл шориків 8 і 9. 

42. В шорику 11 данёвый субєкт уведе дань або вернутя дани в еврах, котры 

одповідають кількости продуктів з догану уведженой в шорику 10. Дань данёвый 

субєкт заокруглить на евроценты до 0,005 долов і од 0,005 враховано горї. 

Дань в еврах данёвый субєкт вырахує помножінём шориків 2 і 10 і уведе зо знаком 

плус (+). Вернутя дани в еврах данёвый субєкт вырахує помножінём шориків 2 і 10 і 

уведе зо знаком мінус (-). 

43. Колонка „Выслїдна дань (+) або вернутя дани (-) в еврах“: 

Кедь данёвый субєкт не выповнює четверту сторінку данёвого признаня, выслїдна 

дань на третїй сторінцї є зрахованём выслїдной дани з другой сторінкы і зрахованём 

сум уведженых у першій секції шорика 12 і в другій секції шорика 11 вшыткых 

выповненых третїх сторінок (сторінка 3). Кедь данёвый субєкт выповнює другу, 

третю і четверту сторінку данёвого признаня, выслїдна дань, котру уведе на третїй 

сторінцї данёвого признаня, буде зрахованём выслїдной дани з другой сторінкы 

данёвого признаня, зрахованём сум уведженых у першій секції шорика 12 і в другій 

секції шорика 11 вшыткых выповненых третїх сторінок (сторінка 3) і шорика 7 на 

четвертій сторінцї данёвого признаня. 

Выслїдну дань данёвый субєкт уведе зо знаком плус (+). Вернутя дани данёвый 

субєкт уведе зо знаком мінус (-). 

В послїднїм шорику выслїдну дань або вернутя дани данёвый субєкт уведе словом, 

наприклад кедь є данёва повинность 35 евр і 11 евроцентів, выпише „тридцятьпять 

евр і єденадцять евроцентів“. В припадї пожадованя вернутя дани або кедь данёва 

повинность є уведжена зо знаком мінус, уведе передтым слово „мінус“. 

 

К четвертій сторінцї данёвого признаня 

Сторінка 4 выповнює ся про предмет дани доганова суровина. 

44. В колонцї „ЕЧСПДПД/ІЧО/РЧ“ данёвый субєкт уведе евіденчне чісло про 

спотребну дань з продуктів з догану або ідентіфікачне чісло орґанізації або родне 

чісло, котре є ідентічне з евіденчным чіслом про спотребну дань з продуктів з 

догану або ідентіфікачным чіслом орґанізації або родным чіслом уведженым на 

першій сторінцї 

45. В шорику 2 данёвый субєкт уведе платну данёву таріфу на доганову суровину в 

еврах/кґ. 

46. В шорику 3 данёвый субєкт уведе обєм догановой суровины в кґ доданый кінцёвому 

спотребителёви або іншому жывностникови, т. є. лем обєм доданой догановой 

суровины, з котрого взникла данёва повинность. 

47. В шорику 4 данёвый субєкт уведе обєм догановой суровины в кґ доданой особі, 

котра має поволїня на обходованя з догановов суровинов або особі, котра має 

данёвый склад без дани, т. є. обєм догановой суровины, з котрого не взникла данёва 

повинность, т. є. быв доданый без дани. 

48. В шорику 5 данёвый субєкт уведе обєм догановой суровины в кґ перевзятый на 

данёвій теріторії з теріторії іншого членьского штату або з теріторії третїх штатів, т. 

є. лем обєм перевзятой догановой суровины, з котрого взникла данёва повинность. 

49. В шорику 6 данёвый субєкт уведе обєм догановой суровины в кґ приятый особов, 

котра має поволїня на обходованя з догановов суровинов або особов, котра має 

данёвый склад без дани, т. є. обєм догановой суровины, з котрого не взникла данёва 

повинность, т. є. быв доданый без дани. 

50. В шорику 7 данёвый субєкт уведе обєм догановой суровины в кґ, з котрой взникла 

данёва повинность, т. є. зрахованя шориків 3 і 5. 

51. В шорику 8 данёвый субєкт уведе дань в еврах, котра выходить на обєм догановой 

суровины уведженый в шорику 6. Дань ся заокруглить на евроценты до 0,005 евр 

долов і од 0,005 враховано горї. 

Дань в еврах данёвый субєкт вырахує помножінём шориків 2 і 7. 

 

52. В колонцї „Выслїдна дань в еврах“ данёвый субєкт уведе суму зо шорика 8. 

 

В послїднїм шорику выслїдну дань данёвый субєкт уведе словом, наприклад кедь є 

данёва повинность 35 евр і 11 евроцентів, выпише „тридцятьпять евр і єденадцять 

евроцентів“. 


